
ᑭᒋᓀᐣᑕᑲᐧᐣ 
ᐱᒪᑎᓱᐃᐧᐣ: 
ᐊᓂᔑᓇᐯᐃᐧ 
ᑭᑫᐣᑕᒪᐃᐧᓇᐣ 

ᐱ ᐱ ᒪᐟᓯᐣᐠ ᓴᑭᑎᐃᐧᐣ ᑌᐠ 
ᒋᒐᒥᐣᐠ



ᐊᓄᑭᐃᐧᐣ ᑲᐊᓂᒧᒋᑲᑌᐠ
ᐊᐃᐧᔭᐠ ᑲᐱᒪᑎᓱᐊᐧᐨ ᒥᓇ ᐅᓂᑕᐃᐧᑭᐃᐧᓂᐊᐧᐠ ᑲᓀᐢᑕᒥᓭᓂᐠ (IDD) ᑭᓇᐧᑲᐢ 
ᐱᒪᑎᓯᐊᐧᐠ ᒥᓇ ᑲᐧᔭᐠ ᐁᐃᔑᓭᓂᐠ ᐅᐱᒪᑎᓱᐃᐧᓂᐊᐧᐣ, ᓴᑯᐨ ᓀᐢᑕᒥᓯᓂ 
ᐅᐱᒪᑎᓱᐃᐧᓂᐊᐧᐠ ᑲᔭᓂ ᑭᒋᐦᐊᔭᐃᐧᐊᐧᐨ?

ᐁᑲᐧ ᐱ ᐱ ᒪᐟᓯᐣᐠ ᓴᑭᑎᐃᐧᐣ ᑌᐠ ᒋᒐᒥᐣᐠ (ᐱ ᐱ ᒪᐟᓯᐣᐠ ᓴᑭᑎᐃᐧᐣ ᑌᐠ ᒋᒐᒥᐣᐠ) 
ᐊᓄᑭᓇᑲᓇᐠ ᐅᑭᐸᑭᑎᓇᓇᐊᐧ ᑭᐦᑭᓄᐦᐊᒪᑫᐃᐧᓇᐣ ᐁᑭ ᐊᐧᐸᑕᐦᐃᐁᐧᐊᐧᐨ 
ᐅᑕᓂᒥᓭᐃᐧᓂᐊᐧᐣ ᒥᓇ ᐅᒪᐡᑲᐃᐧᓯᐃᐧᓂᐊᐧᐣ ᐊᓂᔑᓇᐯᐣ ᑲᓀᐢᑕᒥᓭᓂᐨ 
ᐅᐱᒪᑎᓱᐃᐧᓂᐊᐧᐣ (IDD) ᒥᓇ ᑲᐊᐧᐃᐧᒋᔭᐊᐧᐨ. ᐁᑲᐧ ᑭᐦᑭᓄᐦᐊᒪᑫᐃᐧᓇᐣ 
ᓄᑕᐊᐧᑲᓄᐊᐧᐠ ᐊᓂᔑᓇᐯᐠ ᑭᐁᐧᑎᓄᐠ ᐅᐣᑌᕑᐃᔪ ᑲᐅᒋᐊᐧᐨ. ᐁᑲᐧ 
ᐅᑎᓀᐣᑕᒧᐃᐧᓂᐊᐧᐣ ᑲᐸᑭᑎᓇᒧᐊᐧᐨ ᑭᒋᐊᓄᑭᓇᑲᓇᐠ, ᐅᑲᓇᐁᐧᐣᒋᑫᐠ ᒥᓇ 
ᐅᐃᐧᒋᐦᐃᐁᐧᐠ, ᐅᐅᐁᐧ ᐱᒧᒋᑫᐃᐧᐣ ᐊᐧᐸᑕᐦᐃᐁᐧᒪᑲᐣ ᐃᐧᒋᐦᐃᐁᐧᐃᐧᓇᐣ ᒥᓇ 
ᐊᓂᔑᓇᐯᐠ ᑲᐊᔭᐊᐧᐨ ᑲᓂᐢᑕᒥᓭᓂᐨ ᐅᐱᒪᑎᓱᐃᐧᓂᐊᐧᐣ (IDD).

ᐁᑲᐧ ᐅᓇᓇᑕᐃᐧᑭᑫᐣᒋᑫᐠ ᐅᑭᐅᔑᑐᓇᐊᐧ ᓂᐦᓯᐣ ᑭᐦᑭᓄᐦᐊᒪᑫᐃᐧᓇᐣ 
ᒋᐊᐧᐸᑕᐦᐃᐁᐧᒪᑲᑭᐣ ᐃᑭᑐᐃᐧᓇᐣ ᐃᐃᒪ ᑭᐁᐧᑎᓄᐠ ᐁᑲᐧ ᐅᑫᐧᓂᐊᐧᐠ ᑲᐃᓇᑲᓄᐊᐧᐨ:

•	 ᐅᑕᓄᑭᓇᑲᓇᐠ ᒥᓇ ᑎᐯᐣᒋᑫᐃᐧᓇᐣ ᑲᐊᓂᒧᑕᒧᐊᐧᐨ ᑲᓀᐢᑕᒥᓭᓂᐠ 
ᐅᐱᒪᑎᓱᐃᐧᓂᐊᐧᐣ (IDD); 

•	 ᑕᔑᑫᐃᐧᐣ ᐃᐧᒋᐦᐃᐁᐧᐃᐧᐣ ᐊᓄᑭᓇᑲᓇᐠ ᒥᓇ ᐅᑲᐁᐧᐣᒋᑫᐠ ᒋᒥᑫᐧᐊᐧᐨ 1:1 
ᐃᐧᒋᐦᐃᐁᐧᐃᐧᓇᐣ ᐃᐃᒪ ᑭᐁᐧᑎᓄᐠ ᑕᔑᑫᐃᐧᓇᐣ; 

•	 ᑭᒋᐊᓄᑭᓇᑲᓇᐠ ᑲᐸᑭᑎᓇᒧᐊᐧᐨ ᐅᑭᑫᐣᑕᒪᐃᐧᓂᐊᐧᐣ ᒥᓇ ᑲᐊᓄᑲᐊᐧᐊᐧᐨ 
ᐊᐃᐧᔭᐣ ᑲᒥᑲᐃᐧᒪᑲᓄᓂᐨ ᑲᐊᔭᐊᐧᐨ ᑲᓀᐢᑕᒥᓭᓂᐠ ᐅᐱᒪᑎᓱᐃᐧᓂᐊᐧᐣ (IDD).

ᐁᑲᐧ ᑲᑭᐅᔑᒋᑲᑌᑭᐣ ᑭᐦᑭᓄᐦᐊᒪᑫᐃᐧᓇᐣ, ᓂᑭᑲᓄᓇᒥᓇᐠ ᐊᐃᐧᔭᐠ ᑲᑭᐃᐧᒋᑕᐧᐊᐧᐨ 
ᐁᑲᐧ ᒪᒪᐤ 40 ᐊᐃᐧᔭᐠ ᓂᑭᐊᔭᒥᐦᐊᒥᓇᐠ ᐃᐃᒪ ᑭᐁᐧᑎᓄᐠ ᐅᐣᑌᕑᐃᔪ. ᐁᐦᐊᐠ 
ᑲᔦ ᓂᑭᐊᔭᒥᐦᐊᒥᓇᐠ ᑭᒋᐊᓄᑭᓇᑲᓇᐠ, ᑕᔑᑫᐃᐧᐣ ᐊᓄᑭᓇᑲᓇᐠ, ᐅᐃᐧᒋᐦᐃᐁᐧᐃᐧ 
ᐊᓄᑭᓇᑲᓇᐠ, ᐅᑕᓄᑭᑕᒪᑫᐠ, ᐁᑲᐧ ᑎᐯᐣᒋᑫᐃᐧᓇᐣ. ᓂᑲᒪᐊᐧᒋᐦᐃᐁᐧᒥᐣ ᑲᔦ, 
ᓂᑭᑲᓄᓇᒥᐣ ᑲᑭᒥᑫᐧᐊᐧᐨ ᑭᑫᐣᑕᒪᐃᐧᓇᐣ ᒋᐃᐧᑕᒧᐊᐧᐨ ᑲᐃᔑᑭᑫᐣᒋᑫᐊᐧᐨ. ᐁᑲᐧ 
ᑲᑭᐊᔭᒥᓇᓂᐊᐧᐠ ᐁᐦᐊ ᑭᒋᐦᐊᔭ ᑕᐧᕑᑎ ᐁᓫᐃ ᐅᑭᓂᑲᓂᐢᑲᐣ. ᐁᑲᐧ ᐊᐱᐣ ᐊᐃᐧᔭᐠ 
ᑲᑭᐃᔑᓭᓂᐠ ᒋᐃᐧᒋᐦᐃᐁᐧᐊᐧᐨ, ᑲᐃᔑᐸᐯᔑᑯᐊᐧᐨ ᐊᐃᐧᔭᐠ ᓂᑭᐊᔭᒥᐦᐊᒥᓇᐠ.



ᐊᓂᔑᓇᐯᐠ ᑲᑭᒋᓀᐣᑕᑲᐧᐠ ᐱᒪᑎᓱᐃᐧᐣ 
ᑭᑫᐣᑕᒪᐃᐧᐣ ᐅᓇᒋᑫᐃᐧᐣ

ᐁᑲᐧ ᐊᓂᔑᓇᐯᐃᐧ ᐅᑭᑫᐣᑕᒪ ᒪᐊᐧᐨ ᐅᐃᐧᑭᑫᐣᑕᐣ 
ᑲᐃᔑᓭᓂᐠ ᐅᐅᐁᐧ ᐊᐦᑭᓂ, ᒥᓇ ᑲᐱᒥᓭᒪᑲᑭᐣ ᑫᑯᓇᐣ, 
ᐊᐱᒋᐃᐧᐣ ᐁᑲ ᑲᑭᑫᐣᑕᒪᑭᐣ ᑫᑯᓇᐣ ᑲᑐᒋᑲᑌᑭᐣ, ᒥᓇ 
ᑲᐃᔑᓭᑭᐣ. ᐅᐅᒪ ᐊᐦᑭᑲᐠ, ᑲᐧᓂᐣ ᑫᑯᐣ ᑕᑭᐊᐧᓇᓭᓯᓄᐣ, 
ᓴᑯᐨ ᑲᑭᑫᐣᑕᒥᐣ ᑲᐃᔑᐃᐧᒋᐱᒪᑎᓱᒥᑎᔭᐠ. ᐁᑲᐧ 
ᐅᑫᐧᓂᐊᐧᐣ ᐃᐧᒋᐃᐧᑐᐃᐧᓇᐣ ᐱᒥᓭᒪᑲᓄᐣ, ᐃᐧᒋᐃᐧᑐᒪᑲᓄᐣ, 
ᑭᒋᓀᐣᑕᑲᐧᓄᐣ, ᒥᓇ ᒥᓄᓭᐊᐧᓄᐣ ᑲᐧᓂᐣ ᐸᑲᐣ ᒋᐃᔑᓭᑭᐣ. 
ᐁᑲᐧ ᐅᐅᐁᐧ ᐅᓇᒋᑫᐃᐧᐣ ᐊᓂᔑᓇᐯᐠ ᐅᐊᐧᐸᑕᓇᐊᐧ 
ᑭᒋᓀᐣᒋᑫᐃᐧᐣ ᐅᐅᒪ ᓂᓯᑐᑕᒧᐃᐧᓂᐠ.
The First Nations Holistic Lifelong Learning Model, by the Canadian Council of Learning, the Aboriginal Education Research Centre and the First Nations 
Adult Education Consortium.

https://firstnationspedagogy.com/CCL_Learning_Model_FN.pdf
https://firstnationspedagogy.com/CCL_Learning_Model_FN.pdf


ᐁᑲᐧ ᐱᒧᒋᑫᐃᐧᐣ ᐃᔑᓂᑲᑌ ᐊᓂᔑᓇᐯᐃᐧ ᑲᑭᒋᓀᐣᑕᑲᐧᐠ ᐱᒪᑎᓱᐃᐧᐣ ᑭᑫᐣᑕᒪᐃᐧᐣ ᐅᓇᒋᑫᐃᐧᐣ, 
ᐁᑲᐧ ᑲᑭᐅᔑᑐᐊᐧᐨ ᑲᓀᐣᑎᔭᐣ ᐱᒧᒋᑫᐃᐧᐣ ᒥᓇ ᑭᑫᐣᑕᒪᐃᐧᐣ, ᐊᓂᔑᓇᐯᐃᐧ ᑭᐦᑭᓄᐦᐊᒪᑫᐃᐧᐣ 
ᓇᓇᑕᐃᐧᑭᑫᐣᒋᑫᐃᐧᐣ ᐁᑲᐧ ᐊᓂᔑᓇᐯᐠ ᐊᐃᐧᔭᐠ ᑭᐦᑭᓄᐦᐊᒪᑫᐃᐧᐣ ᐱᒧᒋᑫᐃᐧᐣ.

ᐁᑲᐧ ᐱᒧᒋᑫᐃᐧᐣ ᐁᐦᐊ ᔑᑯᑊ ᐊᐁᐧᒋᑲᑲᓂᐊᐧᐣ. ᐁᑲᐧ ᐃᔑᔭᐁᐧᒋᑫᒪᑲᐣ ᓂᑕᐃᐧᑭᐃᐧᐣ ᒥᓇ ᑭᑫᐣᑕᒪᐃᐧᐣ 
ᐅᐅᒪ ᐊᐃᐧᔭ ᐅᐱᒪᑎᓱᐃᐧᓂᐠ, ᒥᓇ ᐊᐧᐸᑕᐦᐃᐁᐧᒪᑲᐣ ᐯᔑᑯ ᑭᑫᐣᑕᒪᐃᐧᐣ ᒥᓇ ᒥᓯᐁᐧ ᒪᒪᐤ 
ᒥᓄᓭᐃᐧᐣ ᐱᒪᑎᓱᐃᐧᓂᐠ.

ᐱᒧᒋᑫᐃᐧᐣ ᐅᐁᐧᒋᑲᑫ ᔑᑯᐱᐣ ᑕᐱᐡᑯᐨ ᓂᐦᓯᐣ ᑫᑯᓇᐣ ᔑᑯᐱᑲᐠ ᐁᐅᒋᑭᐦᑭᓄᐦᐊᒪᑲᑫᐨ:

ᓂᐦᐱ ᑲᐸᐸᑭᓯᐠ: 
ᑭᒋᐊᓄᑭᓇᑲᓇᐠ ᐅᑎᓀᐣᑕᒧᐃᐧᓂᐊᐧᐣ 

ᐸᑲᐧᐨ ᒥᓇ ᓂᐱᓯᔭᑎᑯᐣ: 
ᐅᑎᓀᐣᑕᒧᐃᐧᓂᐊᐧᐣ ᐅᑲᓇᐁᐧᐣᒋᑫᐠ 

ᒥᓇ ᑕᔑᑫᐃᐧᐣ ᐊᓄᑭᓇᑲᓇᐠ 

ᐊᐧᑕᐱᐣ: 
ᐅᑎᓀᐣᑕᒧᐃᐧᓂᐊᐧᐣ ᐅᑫᐧᓂᐊᐧᐠ 

ᐊᓂᔑᓇᐯᐃᐧ ᑎᐯᐣᒋᑫᐃᐧᓇᐣ ᒥᓇ 
ᐅᑕᓄᑭᑕᒪᑫᐠ

ᐊᓂᔑᓇᐯᐠ ᑲᑭᒋᓀᐣᑕᑲᐧᐠ ᐱᒪᑎᓱᐃᐧᐣ 
ᑭᑫᐣᑕᒪᐃᐧᐣ ᐅᓇᒋᑫᐃᐧᐣ

https://aidecanada.ca/learn/community-inclusion/aging-matters-indigenous-perspectives-water-droplets-perspectives-from-professionals
https://aidecanada.ca/learn/community-inclusion/aging-matters-indigenous-perspectives-water-droplets-perspectives-from-professionals
https://aidecanada.ca/learn/community-inclusion/aging-matters-indigenous-perspectives-water-droplets-perspectives-from-professionals
https://aidecanada.ca/learn/community-inclusion/aging-matters-indigenous-perspectives---trunk-and-branches-perspectives-from-caregivers-and-community-supports
https://aidecanada.ca/learn/community-inclusion/aging-matters-indigenous-perspectives---trunk-and-branches-perspectives-from-caregivers-and-community-supports
https://aidecanada.ca/learn/community-inclusion/aging-matters-indigenous-perspectives---trunk-and-branches-perspectives-from-caregivers-and-community-supports
https://aidecanada.ca/learn/community-inclusion/aging-matters-indigenous-perspectives---trunk-and-branches-perspectives-from-caregivers-and-community-supports
https://aidecanada.ca/learn/community-inclusion/aging-matters-indigenous-perspectives---roots-perspectives-from-indigenous-families-and-self-advocates


ᑭᐦᑭᓄᐦᐊᒪᑫᐃᐧᐣ 1 – ᓂᐦᐱ ᑲᐸᐸᑭᓯᐠ
ᑭᒋᐊᓄᑭᓇᑲᓇᐠ ᐅᑎᓀᐣᑕᒧᐃᐧᓂᐊᐧᐣ
ᐁᑲᐧ ᓂᐦᐱ ᑲᐸᐸᑭᓯᐠ ᑭᐦᑭᓄᐦᐊᒪᑫᐃᐧᐣ ᐊᐦᐃ ᐅᑲᓇᐊᐧᐸᑕᐣ ᑭᒋᐊᓄᑭᓇᑲᓇᐠ ᐅᑎᓀᐣᑕᒧᐃᐧᓂᐊᐧᐣ ᒋᐃᐧᒋᔭᐊᐧᐨ 
ᐊᐃᐧᔭᐣ ᑲᓀᐢᑕᒥᓭᓂᐠ ᐅᐱᒪᑎᓱᐃᐧᓂᐊᐧᐣ (IDD) ᐃᐃᒪ ᑭᐁᐧᑎᓄᐠ. ᐁᑲᐧ ᑭᐦᑭᓄᐦᐊᒪᑫᐃᐧᐣ ᐅᑭᑲᓇᐊᐧᐸᑕᐣ 
ᒪᒋᓭᐃᐧᓇᐣ ᐁᐦᐊᐠ ᑭᐁᐧᑎᓄᐃᐧ ᑕᔑᑫᐃᐧᓇᐣ ᑲᓇᑭᐡᑲᒧᐊᐧᐨ ᐁᑲᐧ ᐊᓂᐣ ᒥᓇ ᑲᐧᔭᐠ ᑫᐃᔑᐊᓄᑲᑌᑭᐣ.

ᒪᔭᑦ ᑲᐅᑕᐱᓂᑲᑌᑭᐣ
“[ᐁᑲᐧ ᐊᒥᐁᐧ] ᐊᐦᐃ ᑲᑎᐸᒋᒋᑲᑌᐠ ᐁᑲ ᑲᓇᐱᒥᑲᐧᓂᐊᐧᐠ ᐃᐧᒋᐦᐃᐁᐧᐃᐧᓇᐣ, ᐁᑲᐧ ᓂᑎᓀᐣᑕᐣ ᐁᑲ ᐅᑫᐧᓂᐊᐧᐣ 
ᐊᐃᐧᔭᐠ ᐁᒪᒥᑎᓀᐣᑕᒧᐊᐧᐨ. […] ᐁᑲᐧ ᒥᔑᐣ ᓂᑕᔑᑫᐃᐧᓂᓇᓇᐣ ᒪᐊᐧᐨ ᑯᐸᑕᓄᐣ ᒥᓇ ᑲᐃᐧᐣ ᒋᐊᔭᐊᐧᐨ ᐊᓄᑭᐃᐧ 
ᐅᒋᒪᑕᒪᓱᐃᐧᓇᐣ ᒥᓇ ᑭᐦᑭᓄᐦᐊᒪᑫᐃᐧ ᐅᒋᑕᒪᓱᐃᐧᓇᐣ. ᓀᐢᑕᒥᓭᐊᐧᐠ ᐁᑲᐧ ᑲᐃᐧᐣ ᑲᔦ ᒋᑭᐊᓄᑭᐊᐧᐨ ᒥᓴᐊᐧᐨ 
ᐊᓇᐃᐧ ᐊᓄᑭᐊᐧᐨ. ᐁᑲᐧ ᑭᐡᐱᐣ ᐁᐃᐧᐊᓄᑭᐊᐧᐨ, ᑲᐃᐧᐣ ᐊᓄᑭᐃᐧᓇᐣ ᒋᐊᔭᓂᑭᐣ. ” ᐊᓂᔑᓇᐯ ᑕᔑᑫᐃᐧᐣ 
ᐊᓄᑭᓇᑲᐣ 

ᐁᑲᐧ ᑲᐸᐯᔑᑯᐊᐧᐨ ᑲᓀᐢᑕᒥᓭᓂᑭᐣ ᐅᐱᒪᑎᓱᐃᐧᓂᐊᐧᐣ ᐁᐡᑲᑦ “ᑲᓇᑲᓄᐊᐧᐠ” ᐁᑲ ᑲᔦ ᓇᐱᐨ ᐁᐃᐧᒋᔭᑲᓄᐊᐧᐨ 
ᐅᐅᒪ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᓂᐠ. ᐁᑲᐧ ᑭᑫᐣᑕᒪᐃᐧᐣ ᑲᒥᑫᐧᐊᐧᐨ ᐅᑭᐃᐧᑕᓇᐊᐧ ᐁᐡᑲᑦ ᐊᐃᐧᔭᐠ 
ᐁᔭᓱᐁᐧᔭᐸᒪᑲᓄᐊᐧᐨ, ᐁᑲ ᐅᑕ ᐁᐦᐊᐠ ᑎᐯᐣᒋᑫᐃᐧᐣ ᐁᑭᑫᐣᑕᒧᐊᐧᐨ ᐃᐧᒋᐦᐃᐁᐧᐃᐧᓇᐣ ᑲᑕᑲᐧᓂᓂᑭᐣ, ᒥᓇ 
ᑲᒥᑫᐧᐊᐧᐨ ᐁᐡᑲᑦ ᐁᔭᓂᒥᐃᐧᑐᐊᐧᐨ ᒥᓇ ᑲᐃᐧᒋᔭᐊᐧᐨ ᑲᐊᔭᓂᐨ ᐊᐃᐧᔭᐣ. 

ᐁᑲᐧ ᑲᔦ ᐃᐧᒋᐦᐃᐁᐧᐃᐧ ᔓᓂᔭᐣ ᑲᐃᐧᐣ ᑕᐱᑕ ᒋᒥᑲᐧᓂᐊᐧᐠ ᐯᔑᑲᐧᐣ ᐃᐧᒋᐦᐃᐁᐧᐃᐧᓇᐣ ᑲᑕᑲᐧᑭᐣ ᐊᐃᐧᔭᐠ 
ᑲᓀᐢᑕᒥᓭᓂᐠ ᐅᐱᒪᑎᓱᐃᐧᓂᐊᐧ ᑲᐅᒋᑕᒪᐊᐧᑲᓄᐊᐧᐨ. ᐁᑲᐧ ᐃᐧᒋᐦᐃᐁᐧᐃᐧᓇᐣ ᒥᓇᑲᓄᐊᐧᐠ ᐊᐊᐧᔑᔕᐠ ᒥᓇ 
ᐅᐡᑲᑎᓴᐠ ᐊᐱᒋᐃᐧᐣ ᑭᒋᐦᐊᔭᐃᐧᔭᐠ, ᐁᑲᐧ ᐸᑭ ᐊᔭᐊᐧᓄᐣ ᐃᐧᒋᐦᐃᐁᐧᐃᐧᓇᐣ ᑲᓀᐢᑕᒥᓭᓂᐠ ᐅᐱᒪᑎᓱᐃᐧᓂᐊᐧ 
ᐊᐃᐧᔭᐠ (IDD). ᐁᑲᐧ ᐃᐧᒋᐦᐃᐁᐧᐃᐧᓇᐣ ᑲᒥᓇᑲᓄᐊᐧᐨ ᐊᐃᐧᔭᐠ ᑲᐃᐧᐣ ᒋᐊᔭᓂᑭᐣ ᒋᑭᐃᐧᒋᔭᐊᐧᐨ ᑲᓀᐢᑕᒥᓭᓂᐠ 
ᐅᐱᒪᑎᓱᐃᐧᓂᐊᐧ ᐊᐃᐧᔭᐠ (IDD). 

ᐁᑲᐧ ᒥᑭᑫᐃᐧᐣ ᐁᐡᑲᑦ ᐁᑕ ᐃᐧᒋᐦᐃᐁᐧᓭᒪᑲᐣ ᑭᐡᐱᐣ ᑲᐃᐧᓂᑲᓂᑲᒋᑲᑌᑭᐣ ᐃᐧᒋᐦᐃᐁᐧᐃᐧᓇᐣ ᒥᓇ/ᔓᓂᔭᑫᐃᐧ 
ᐅᒋᑕᒪᓱᐃᐧᓇᐣ. ᐊᑎᐟ ᑕᔑᑫᐃᐧᓇᐣ ᐅᑐᑕᓇᐊᐧ, ᐁᑲᐧ ᒥᓇ ᑲᐃᐧᐣ ᑯᑕᑭᔭᐣ.

ᐁᑲᐧ ᒥᑭᑫᐃᐧᐣ ᒥᓇ ᒪᐡᑭᑭᐃᐧ ᐱᒧᒋᑫᐃᐧᓇᐣ ᐁᐧᒥᑎᑯᔑᐃᐧᔭᐦᐃᐣ ᐅᑫᐧᓂᐊᐧᐣ, ᓇᐣᑕ ᑕᓀᐢᑕᒥᒋᑫᒪᑲᓄᐣ 
ᐊᓂᔑᓇᐯ ᑲᐃᔑᑲᓇᐊᐧᐸᑕᐠ ᒥᓄᔭᐃᐧᐣ ᒥᓇ ᒥᓄᓭᐃᐧᐣ. ᐁᑲᐧ ᑕᐢ, ᑲᐸᐯᔑᑯᐊᐧᐨ ᑲᓀᐢᑕᒥᓭᓂᐠ 
ᐅᐱᒪᑎᓱᐃᐧᓂᐊᐧ ᐊᐃᐧᔭᐠ (IDD) ᑲᐃᐧᐣ ᓇᐣᑕ ᐅᑲᓇᓇᑕᐊᐧᐸᑕᓯᓇᐊᐧ ᒥᓇ ᒋᒥᓇᑲᓄᐊᐧᐨ ᑲᐧᔭᐠ 
ᐃᐧᒋᐦᐃᐁᐧᐃᐧᐣ ᓇᐣᑕ ᑲᐧᔭᐠ ᑲᓇᐁᐧᐣᒋᑫᐃᐧᐣ. ᐁᑲᐧ ᒪᒉᐣᒋᑫᐃᐧ ᐱᒧᒋᑫᐃᐧᓂᐠ ᒪᐡᑭᑭᐃᐧ ᒥᓇ ᐃᐧᒋᐦᐃᐁᐧᐃᐧ 
ᐱᒧᒋᑫᐃᐧᓇᐣ ᐅᒋᓭᒪᑲᓄᐣ, ᑐᑲᐣ ᑲᓄᑕᓭᐨ ᔓᓂᔭᐣ ᒥᓇ ᐁᐧᒥᑎᑯᔑᐃᐧ ᐱᒧᒋᑫᐃᐧᐣ ᑲᒥᑲᑕᑭᐣ ᐊᓂᔑᓇᐯᐠ 
ᑲᐃᔑᑲᓇᐊᐧᐸᑕᒧᐊᐧᐨ ᒪᐡᑭᑭᐃᐧ ᐱᒧᒋᑫᐃᐧᐣ.

ᐁᑲᐧ ᐅᑫᐧᓂᐊᐧᐣ ᐅᓇᒋᑫᐃᐧᓇᐣ ᒥᐡᑯᐨ ᑲᐧᔭᐠ ᒋᐃᔑᓭᑭᐣ ᑫᑯᓇᐣ, ᑲᐊᐧᐁᐧᓇᒋᑲᑌᐠ ᐃᐧᒋᐃᐧᑐᐃᐧᐣ ᒪᐊᐧᐨ 
ᐅᑭᒋᐊᓂᒧᑕᓇᐊᐧ ᐃᐧᒋᐦᐃᐁᐧᐃᐧᐣ ᑲᒥᑫᐧᐊᐧᐨ. ᐁᑲᐧ ᒋᐃᐧᒋᐅᔑᑕᒪᐊᐧᑲᓄᐊᐧᐨ ᑲᑭᒋᓀᐣᑕᑲᐧᐠ ᐃᐧᒋᐃᐧᑐᐃᐧᐣ 
ᑕᔑᑫᐃᐧᓇᐣ, ᑎᐯᐣᒋᑫᐃᐧᓇᐣ ᐁᑲᐧ ᑲᐸᐯᔑᑯᐊᐧᐨ ᐃᐧᒋᐦᐃᐁᐧᐃᐧᐣ ᑲᒥᑫᐧᐊᐧᐨ ᐊᒥᐅᒪ ᑲᐅᒋᐅᔑᒋᑲᑌᐠ 
ᑌᐯᐤᐃᐧᐣ ᒥᓇ ᓂᓯᑐᑕᒧᐃᐧᐣ. ᐁᑲᐧ ᑲᐅᔑᒋᑲᑌᐠ ᐃᐧᒋᐃᐧᑐᐃᐧᐣ ᐁᐡᑲᑦ ᒪᒪᑕᐃᐧᓭ, ᐁᑲᐧ ᐊᑎᐟ ᑕᔑᑫᐃᐧᓇᐣ 
ᐁᑲ ᐁᑌᐯᐤᑕᐊᐧᐊᐧᐨ ᐊᑲᐧᒋᐠ ᑲᐅᒋᓂᐨ ᐅᓴᑦ ᑲᑭᒪᒋᓴᐦᐃᑯᐊᐧᐨ ᐱᐅᑕᓇᐠ. ᐁᑲᐧ ᐃᐧᒋᐦᐃᐁᐧᐃᐧᐣ ᑲᒥᑫᐧᐊᐧᐨ 
ᐃᐧᑕᒪᑫᐊᐧᐠ ᑲᐧᔭᐠ ᒋᓇᓇᑲᒋᒋᑫᐊᐧᐨ, ᒋᐅᔑᑐᐊᐧᐨ ᐃᐧᒋᐃᐧᑐᐃᐧᐣ, ᒥᓇ ᐁᑲ ᒋᐊᓂᒥᒋᑫᐊᐧᐨ ᑕᑲᐧᐨ ᑲᐧᔭᐠ 
ᒋᓇᑐᑕᒧᐊᐧᐨ ᐊᐱᒋᐃᐧᐣ ᒧᒋᐊᔭᒧᐊᐧᐨ. ᑲᐧᔭᐠ ᐃᔑᒋᑫᐣ! 

ᐊᓂᔑᓇᐯᐠ ᑲᑭᒋᓀᐣᑕᑲᐧᐠ ᐱᒪᑎᓱᐃᐧᐣ 
ᑭᑫᐣᑕᒪᐃᐧᐣ ᐅᓇᒋᑫᐃᐧᐣ

https://aidecanada.ca/learn/community-inclusion/aging-matters-indigenous-perspectives-water-droplets-perspectives-from-professionals


ᑭᐦᑭᓄᐦᐊᒪᑫᐃᐧᐣ 2 – ᐸᑲᐧᐨ ᒥᓇ ᓂᐱᓯᔭᑎᑯᐣ
ᐅᑎᓀᐣᑕᒧᐃᐧᓂᐊᐧᐣ ᐅᑲᓇᐁᐧᐣᒋᑫᐠ ᒥᓇ ᑕᔑᑫᐃᐧᐣ ᐊᓄᑭᓇᑲᓇᐠ
ᐁᑲᐧ ᐸᑲᐧᐨ ᒥᓇ ᓂᐱᓯᔭᑎᑯᐣ ᑭᐦᑭᓄᐦᐊᒪᑫᐃᐧᐣ ᐁᐦᐊᐣ ᐅᑲᓇᐊᐧᐸᒪᐣ ᐅᑲᓇᐁᐧᐣᒋᑫᐣ ᒥᓇ ᑕᔑᑫᐃᐧᐣ 
ᐃᐧᒋᐦᐃᐁᐧᐃᐧ ᐊᓄᑭᓇᑲᓇᐣ ᑲᑭᑫᐣᑕᒥᓂᐨ ᑲᒥᑫᐧᓂᐨ ᐃᐧᒋᐦᐃᐁᐧᐃᐧᓇᐣ ᑐᑲᐣ ᑲᓀᐢᑕᒥᓭᓂᐠ ᐅᐱᒪᑎᓱᐃᐧᓂᐊᐧ 
ᐊᐃᐧᔭᐠ (IDD). ᑲᐃᐧᒋᑕᐧᐊᐧᐨ ᑲᓇᐊᐧᐸᒋᑲᑌᓂ ᐅᑕᔭᒥᐃᐧᓂᐊᐧ ᑐᑲᐣ ᒪᐡᑲᐃᐧᓯᐃᐧᓇᐣ ᒥᓇ ᐊᓂᒥᓭᐃᐧᓇᐣ 
ᐃᐃᒪ ᑲᔭᑲᓯᐠ ᒥᓇ/ᓄᐱᒥᐠ ᑕᔑᑫᐃᐧᓇᐣ ᐃᐃᒪ ᑭᐁᐧᑎᓄᐠ ᐅᐣᑌᕑᐃᔪ ᑲᑕᑲᐧᑭᐣ. ᐁᑲᐧ ᑕᐢ, ᐊᔭᒥᐃᐧᓇᐣ ᑲᔦ 
ᑲᓇᐊᐧᐸᒋᑲᑌᐊᐧᐣ ᑲᐧᔭᐠ ᒋᐅᔑᒋᑲᑌᐠ ᐃᐧᒋᐃᐧᑐᐃᐧᐣ ᒥᓇ ᐃᔑᐱᒪᑎᓱᐃᐧᐣ ᒣᑲᐧᐨ ᑲᒥᑲᐧᓂᐊᐧᐠ ᐃᐧᒋᐦᐃᐁᐧᐃᐧᓇᐣ.

ᒪᔭᑦ ᑲᐅᑕᐱᓂᑲᑌᑭᐣ
“ᐁᑲᐧ ᐊᐦᐃ ᑲᐃᒋᑲᑌᐠ ᑲᐊᓂᒧᒋᑲᑌᐠ ᓄᐱᒥᐠ ᒥᓇ ᑭᒋᓄᐱᒥᐠ [ᐊᐦᐃ] ᑲᐊᓂᒧᑕᒪᐠ ᐁᑲ ᑕᔑᑫᐃᐧᓇᐣ ᒥᑲᓇᐣ 
ᑲᐃᓇᑕᒧᑭᐣ. ᐁᑲᐧ ᐊᐦᐃᐠ ᐁᑕ ᐅᐅᒪ ᑕᔑᑫᐃᐧᓇᐣ ᑲᐅᒋᔕᓂᐊᐧᐠ ᑕᐱᐡᑯᐨ ᐱᒥᓭᐃᐧᓇᐣ ᑲᐃᓇᑯᑌᑭᐣ, ᐁᑲᐧ 
ᐁᐡᑲᑦ ᐃᔑᓭ ᑲᔦ ᐁᑲ ᐁᐱᒪᑯᑌᑭᐣ ᐱᒥᓭᐃᐧᓇᐣ ᐅᓴᑦ ᑲᒪᒋᑭᔑᑲᐠ, ᑲᐃᔑᑭᔑᑲᐠ. ᐁᑲᐧ ᑲᔦ ᒪᒪᑕᐃᐧ ᐱᐊᐧᐱᐠ 
ᐃᐧᒋᐦᐃᐁᐧᐃᐧᓇᐣ ᐅᓇᑲᓂᐠ ᐅᒋᐊᓄᑭᓭᐊᐧᐣ ᐁᑲᐧ ᐁᐡᑲᑦ ᒪᒋᓭᐊᐧᓄᐣ […] ᐅᓴᑦ ᑲᑭᐱᒋᓭᐠ ᐃᐡᑯᑌ ᒥᓇ 
ᑲᒪᒋᑭᔑᑲᐠ. 

ᐁᑲᐧ ᑲᔭᓂᒧᑕᒪᐠ ᑫᑲᐟ ᓄᐱᒥᐠ ᑲᑕᑲᐧᑭᐣ ᑕᔑᑫᐃᐧᓇᐣ, ᐊᑎᐟ 90 ᑎᐸᐦᐊᑲᐣ ᐊᐱᓯᓇᑲᐧᐣ ᐊᑯᓯᐤᑲᒥᐠ 
ᑲᐃᔑᑕᑲᐧᓂᓂᐠ ᐊᒥᐅᐁᐧ ᐯᔑᐠ ᑐᑲᐣ ᐊᐁᐧᒋᑲᐣ. ᐁᑲᐧ ᑕᐢ [ᒥᓇ ᑯᑕᐠ, ᒪᐊᐧᐨ ᑲᓄᐱᒥᐊᐧᐠ ᑕᔑᑫᐃᐧᐣ], ᐁᐡᑲᑦ 
ᓂᔑᐣ ᓇᐣᑕ ᓂᐦᓯᐣ ᐱᒥᓭᐃᐧᓇᐣ ᐊᐸᑕᓄᐣ ᑲᑕᑯᔑᓂᔭᐣ ᑲᐃᔕᔭᐣ. ᐁᑲᐧ ᒥᐡᑕᐦᐃ ᐱᒥᔭᐃᐧᐣ ᒣᑎᓂᑫᐃᐧᓂᐊᐧᐣ 
ᐅᐅᐁᐧ ᑲᐊᓂᒧᑕᒪᐠ. ᐁᑲᐧ ᑲᐊᓂᒥᓭᑭᐣ ᑕᔑᑫᐃᐧᓇᐣ ᑲᐊᓂᒧᒋᑲᑌᑭᐣ” – ᐊᓂᔑᓇᐯ ᑕᔑᑫᐃᐧᐣ ᐊᓄᑭᓇᑲᐣ

ᐊᓂᔑᓇᐯᐃᐧ ᑕᔑᑫᐃᐧᓇᐣ, ᒥᓇ ᑲᐃᔑᑌᐯᐤᑕᒧᐊᐧᐨ ᒥᓇ ᑲᐃᔑᐱᒪᑎᓱᐊᐧᐨ, ᓇᓇᑲ ᑐᑕᒧᐊᐧᐠ ᐅᐅᒪ 
ᒥᓯᐁᐧ ᑭᐁᐧᑎᓄᐠ ᐅᐣᑌᕑᐃᔪ. ᐁᑲᐧ ᐁᐧᒥᑎᑯᔑᐃᐧ ᐃᔑᒋᑫᐃᐧᐣ ᑲᑕᑲᐧᐠ ᓇᑲᐧᓄᐣ ᒥᔑᓇᐧᔦᐠ ᐊᓂᔑᓇᐯᐤ 
ᑭᑫᐣᑕᒪᐃᐧᐣ, ᒥᓇ ᐁᐧᒥᑎᑯᔑᐊᐧᐠ ᑲᐃᔑᑲᓇᐊᐧᐸᑕᒧᐊᐧᐨ ᐊᓂᔑᓇᐯᐃᐧ ᐱᒪᑎᓱᐃᐧᐣ, ᑕᐱᐡᑯᐨ ᐁᑲ ᑲᐧᔭᐠ 
ᑲᐃᔑᑲᓇᐊᐧᐸᑕᒧᐊᐧᐨ. ᐁᑲᐧ ᒪᒋᓭᐃᐧᓇᐣ, ᑐᑲᐣ ᐱᐅᑕᐠ ᒪᒋᓭᐃᐧᓇᐣ, ᒪᐊᐧᐨ ᑭᒋᓀᐣᑕᑲᐧᓄᐣ ᑲᐊᓂᒧᒋᑲᑌᑭᐣ 
(ᓴᑯᐨ ᐁᐡᑲᑦ ᑲᐃᐧᐣ ᑲᐧᔭᐠ ᒋᓂᓯᑐᒋᑲᑌᑭᐣ) ᐁᑲᐧ ᐁᐅᒋᒪᒋᓭᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐃᐧ ᑎᐯᐣᒋᑫᐃᐧᓇᐣ 
ᑐᑲᐣ ᒋᓇᑐᑕᒧᐊᐧᐨ ᐃᐧᒋᐦᐃᐁᐧᐃᐧᓇᐣ. ᐁᑲ ᑲᑭᐊᔭᒥᐦᐊᔭᑲᐧ ᒥᒋᒥᓂ ᐅᑕᓂᒧᑕᓇᐊᐧ ᐁᓄᑕᓭᐊᐧᐨ, ᐊᐧᑲᐦᐃᑲᓇᐣ 
ᑲᔦ ᐁᑲᐧ ᐁᑲ ᑲᐅᑲᐯᔓᓂᐊᐧᐨ ᐊᒥᐅᐁᐧ ᐅᑫᐧᓂᐊᐧᐣ ᐊᓂᔑᓇᐯᐠ ᑲᐊᓂᒥᐦᐃᑯᐊᐧᐨ ᐃᐃᒪ ᑭᐁᐧᑎᓄᐠ.

ᐁᑲᐧ ᐱᒧᒋᑫᐃᐧᓇᐣ ᑲᒪᒥᑎᓀᐣᑕᒧᐊᐧᐨ ᒋᐃᐧᒋᔭᐊᐧᐨ ᐊᐃᐧᔭᐣ ᐃᐃᒪ ᐊᓂᔑᓇᐯᐤ ᑕᔑᑫᐃᐧᓇᐣ, ᒪᐊᐧᐨ ᑭᒋᓀᐣᑕᑲᐧᐣ 
ᒋᓂᓯᑐᑕᒧᐊᐧᐨ ᐱᐅᑕᓇᐠ ᐃᔑᓭᐃᐧᓇᐣ, ᒥᓇ ᑫᑯᓇᐣ ᑲᐃᓇᑌᑭᐣ ᑫᑐᒋᑲᑌᑭᐣ, ᑐᑲᐣ ᐁᐦᐊᐠ ᑲᔦ ᐅᑭᒪᑲᐣ ᒥᓇ 
ᐅᓇᔑᐁᐧᐃᐧᓂᓂᐊᐧᐠ ᑲᐧᔭᐠ ᒋᐃᐧᒋᐊᐧᑲᓄᐊᐧᐨ ᒥᓇ ᒋᑲᑫᐧᑌᔭᐣ ᑲᐃᐧᑭᐃᐧᑌᔭᐣ ᑕᔑᑫᐃᐧᓂᐠ, ᒥᓇ ᒋᑲᑫᐧᑭᑫᐣᑕᒪᐣ 
ᐅᐅᐁᐧ ᑕᔑᑫᐃᐧᐣ, ᐁᑲᐧ ᒋᓂᓯᑐᑕᒪᐣ ᑲᐃᓇᑌᑭᐣ ᑫᑯᓇᐣ ᒥᓇ ᑲᑕᑲᐧᑭᐣ ᐱᒧᒋᑫᐃᐧᓇᐣ.

ᐁᑲᐧ ᑲᐃᓇᑯᒋᓇᓂᐊᐧᐠ ᑕᔑᑫᐃᐧᓇᐣ ᓇᐣᑕ ᓄᐱᒥᐠ ᑕᔑᑫᐃᐧᓇᐣ ᐃᐃᒪ ᑭᐁᐧᑎᓄᐠᓀᑲᐱᐦᐊᓄᐠ ᐅᐣᑌᕑᐃᔪ 
ᐊᓂᒥᓭᐊᐧᐠ ᒋᐅᑎᓇᒧᐊᐧᐨ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ ᐅᓴᑦ ᑲᓇᐃᐧᓇᑲᐧᐠ, ᒥᓇ ᑲᔭᑲᐧᑭᑌᐠ ᐱᒥᓭᐃᐧᐣ. ᐁᑲᐧ ᑕᐢ, 
ᐅᑫᐧᓂᐊᐧᐣ ᓄᐱᒥᐠ ᑕᔑᑫᐃᐧᓇᐣ ᐱᒥᓭᐃᐧᓂᐠ ᓇᐣᑕ ᐱᐳᐣ ᒥᑲᓇᐣ ᐅᑕᐸᒋᑐᓇᐊᐧ ᔕᐊᐧᓄᐠ ᑲᐃᔑᐊᐧᐨ ᑲᔭᐣᑕᐃᐧ 
ᓇᓇᑲᒋᔭᑲᓄᐊᐧᐨ ᒥᓇ ᒪᐡᑭᑭᐃᐧᑲᒥᑯᐠ ᑲᐃᔕᐊᐧᐨ.

ᑭᔭᐱᐨ ᑭᐦᑭᓄᐦᐊᒪᑫᐃᐧᐣ ᓇᑕᐁᐧᐣᑕᑲᐧᐣ – ᑐᑲᐣ ᐱᒪᑎᓱᐃᐧᐣ ᐊᔭᑲᐧᒥᓯᐃᐧᐣ, ᐊᓂᔑᓇᐯᐃᐧ ᐱᒪᑎᓱᐃᐧᐣ, ᒥᓇ 
ᐊᓂᔑᓇᐯᐃᐧ ᑭᑫᐣᒋᑫᐃᐧᐣ ᒋᐃᐧᒋᐦᐃᑯᐊᐧᐨ ᐅᐃᐧᒋᐦᐃᐁᐧᐠ ᑲᐧᔭᐠ ᒋᑲᓇᐁᐧᐣᒋᑫᐊᐧᐨ.

ᐃᐧᒋᐦᐃᐁᐧᐃᐧᐣ ᑲᒥᑫᐧᐊᐧᐨ ᒥᓇ ᑭᐃᑭᑐᐊᐧᐠ ᑭᐦᑭᓄᐦᐊᒪᑫᐃᐧ ᑭᐱᑎᓂᑫᐃᐧᐣ ᑲᓇᐁᐧᐣᒋᑫᐃᐧᐣ ᒋᒥᓇᑲᓄᐊᐧᐨ 
ᑭᒋᐦᐊᔭᐃᐧᔭᐠ, ᐊᐦᐃᐣ ᑲᔦ ᒋᑲᓇᐊᐧᐸᒋᑲᑌᑭᐣ ᐊᓂᐣ ᒪᔭᑦ ᑲᐃᔑᐊᔭᐊᐧᐨ, ᒥᓇ ᐅᐃᐧᔭᓱᐃᐧᓂᐊᐧᐠ ᐁᑲᐧ 
ᐅᒪᒥᑎᓀᐣᒋᑲᓂᐊᐧᐠ.  

https://aidecanada.ca/learn/community-inclusion/aging-matters-indigenous-perspectives---trunk-and-branches-perspectives-from-caregivers-and-community-supports


ᑭᐦᑭᓄᐦᐊᒪᑫᐃᐧᐣ 3 – ᐊᐧᑕᐱᐣ
ᐅᑎᓀᐣᑕᒧᐃᐧᓂᐊᐧᐣ ᐅᑫᐧᓂᐊᐧᐠ ᑎᐯᐣᒋᑫᐃᐧᓇᐣ ᒥᓇ ᐅᑕᓄᑭᑕᒪᑫᐠ
ᐁᑲᐧ ᐊᐧᑕᐱᐣ ᑭᐦᑭᓄᐦᐊᒪᑫᐃᐧᐣ ᐁᐦᐊᐣ ᐅᑲᓇᐊᐧᐸᒪᐣ ᑲᐃᔑᓭᓂᐨ ᑎᐯᐣᒋᑫᐃᐧᓇᐣ, ᐁᑲ ᑲᑎᐸᒪᐊᐧᑲᓄᐊᐧᐨ 
ᐅᑲᐁᐧᐣᒋᑫᐠ ᒥᓇ ᐊᓂᔑᓇᐯᐃᐧ ᑭᒋᐦᐊᔭᐃᐧᔭᐠ ᑲᓀᐢᑕᒥᓯᐊᐧᐨ ᐅᐱᒪᑎᓱᐃᐧᓂᐊᐧ (IDD) ᐃᐃᒪ ᑭᐁᐧᑎᓄᐠ 
ᐅᐣᑌᕑᐃᔪ. ᐁᑲᐧ ᑎᐸᒋᒧᐃᐧᓇᐣ ᑲᐸᑭᑎᓇᒧᐊᐧᐨ ᐅᑕᓄᑭᑕᒪᑫᐠ ᒥᓇ ᐅᑲᓇᐁᐧᐣᒋᑫᐠ ᒪᐊᐧᐨ ᑭᒧᓀᐣᑕᑲᐧᐣ ᒥᓇ 
ᑲᐊᓂᒥᓭᓂᐠ ᑲᓇᑕᐁᐧᐣᑕᒧᐊᐧᐨ ᓄᑕᓭᐃᐧᓇᐣ. ᐁᑲᐧ ᐊᔭᒥᐦᐃᑐᐃᐧᓇᐣ ᓇᓇᑲ ᑫᑯᓇᐣ ᑭᐊᓂᒧᒋᑲᑌᐊᐧᐣ, ᑐᑲᐣ 
ᑲᐃᐧᒋᒋᑲᑌᐠ ᐱᒥᔭᐃᐧᐣ, ᒥᓇ ᐅᓇᒋᑫᐃᐧ ᐃᔑᓭᐃᐧᓇᐣ ᐁᑲᐧ ᑲᐊᐧᐁᐧᓇᒋᑲᓂᐊᐧᐠ ᐊᓂ ᓂᑲᐣ.

ᒪᔭᑦ ᑲᐅᑕᐱᓂᑲᑌᑭᐣ
ᐁᑲᐧ ᐅᑕᔭᒥᐦᐃᐁᐧ ᓂᑕᔭᐊᐧ […] ᐃᐃᒪ ᐃᐧᐣᓂᐯᐠ. ᓂᐃᐧᒋᐦᐃᐠ ᐁᑲ ᒋᒥᓂᑫᐧᔭᐣ, ᓂᐃᐧᒋᐦᐃᐠ ᒋᒪᐡᑲᐃᐧᓯᔭᐣ ᒥᓇ 
ᓂᐃᐧᒋᐦᐃᐠ ᒋᒪᑐᐁᐧᐃᐦᑫᔭᐣ ᒥᓇ ᒋᒥᓇᓯᑫᔭᐣ – ᐊᓂᔑᓇᐯᐃᐧ ᐅᑕᓄᑭᑕᒪᑫ

ᐁᑲᐧ ᑲᑭᒋᐦᐊᔭᐃᐧᓇᓂᐊᐧᐠ ᐅᑕᓂᒥᐦᐃᑯᓇᐊᐧ ᑎᐯᐣᒋᑫᐃᐧᓇᐣ ᒥᓇ ᐅᑲᓇᐁᐧᐣᒋᑫᐠ. ᐁᔭᑎᓭᐠ ᐊᐧᑲᐃᐧᐃᐧᐣ, 
ᒪᒥᑎᓀᐣᒋᑲᐣ, ᔓᓂᔭᐃᐧ ᐅᒋᑕᒪᓱᐃᐧᐣ – ᐁᑲᐧ ᑲᑭᓇ ᐅᑫᐧᓂᐊᐧᐣ ᐅᑕᓂᒥᐦᐃᑯᐣ ᐊᐃᐧᔭ ᒋᑭᐃᐧᒋᔭᐨ ᐅᓴᑭᔭᑲᓇᐣ 
ᒥᓇ ᑫᐃᐧᓇᐊᐧ. ᐁᑲᐧ ᑎᐯᐣᒋᑫᐃᐧᓇᐣ ᐅᑲᑭᑌᐱᓇᓇᐊᐧ ᑭᒋᐃᔑᓭᐃᐧᐣ ᑭᐡᐱᐣ ᐅᑫᐧᓂᐊᐧᐠ ᑲᒥᑫᐧᐊᐧᐨ ᐃᐧᒋᐦᐃᐁᐧᐃᐧᐣ 
ᑲᓂᔑᓭᓂᐨ ᓇᐣᑕ ᑲᐃᔑᑲᐧᐱᒪᑎᓯᓂᐨ ᑲᐃᐧᒋᔭᐊᐧᐨ.

ᐁᑲᐧ ᑲᒥᑫᐧᐊᐧᐨ ᐅᑎᐸᒋᑕᓇᐊᐧ ᑎᐯᐣᒋᑫᐃᐧᓇᐣ ᑲᐃᔑᓇᑭᐡᑲᒥᓂᐨ (ᐁᓂᓴᓄᑭᐊᐧᐨ) ᐅᓴᑦ ᒥᔑᐣ ᐸᐸᒥᓯᐃᐧᓇᐣ 
ᑲᒥᓇᑲᓄᐊᐧᐨ, ᐁᑲᐧ ᐅᑫᐧᓂᐊᐧᐠ ᑎᐯᐣᒋᑫᐃᐧᓇᐣ ᐊᐱᐣ ᐁᒪᒥᑎᓀᐣᑕᒧᐊᐧᐨ ᐁᑲ ᑲᐃᐧᒋᐦᐃᒪᑲᓄᓂᐨ ᑲᓀᐢᑕᒥᓭᓂᐠ 
ᐅᐱᒪᑎᓱᐃᐧᓂᐊᐧ (IDD) ᐅᓴᑭᔭᑲᓂᐊᐧᐣ. ᐁᑲᐧ ᐅᓂᑭᐦᐃᑯᒪᐠ ᐅᑎᐸᒋᑕᓇᐊᐧ ᑲᐃᐧᒋᐦᐃᒪᑲᓄᓂᐨ (ᐅᑭᒋᐦᐊᔭᐃᐧᔭ) 
ᐊᐊᐧᔑᔕᐣ – ᒣᑲᐧᐨ ᐅᑕ ᑲᔭᓂᒥᓭᓂᐨ - ᐁᓂᔑᐦᐃᑯᐊᐧᐨ ᐅᐱᒪᑎᓱᐃᐧᓂᐊᐧᐠ. ᐁᑲᐧ ᒪᒪᐤ ᐅᓂᑭᐦᐃᑯᒪᐠ ᓇᓇᑲ 
ᐸᐸᒥᓯᐃᐧᓇᐣ ᑲᑐᑕᒧᐊᐧᐨ ᐁᑲᐧ ᐊᐃᐧᔭ ᑲᓀᐢᑕᒥᓭᓂᐠ ᐅᐱᒪᑎᓱᐃᐧᓂᐊᐧ (IDD) ᑐᑲᐣ ᐅᓄᑕᓭᐃᐧᓂᐊᐧᐣ, 
ᓇᐣᑕ ᐁᐃᐡᐱᓭᓂᐠ ᐅᑎᔑᓭᐃᐧᓂᐊᐧ ᒥᓇ ᐅᑎᓇᑎᓱᐃᐧᓂᐊᐧ, ᑕᑭᐃᔑᓭᓂ ᒋᐊᓂᒥᓭᓂᐠ ᐅᑲᓇᐁᐧᓂᒥᑯᐃᐧᓂᐊᐧ 
ᑲᑕᑲᐧᓂᓂᐠ. ᐁᑲᐧ ᐁᐡᑲᑦ, ᒥᐡᑕᐦᐃ ᐊᐃᐧᔭ ᐅᓇᑕᐁᐧᐣᑕᐣ ᑲᒥᑲᐧᓂᐊᐧᐠ ᐃᐧᒋᐦᐃᐁᐧᐃᐧᐣ, ᐁᑲᐧ ᐊᓂᒥᓭᒪᑲᐣ ᐁᑲ 
ᑲᑕᑲᐧᐠ, ᒥᓇ ᐸᑭ ᐁᐊᔭᐠ ᑕᔑᑫᐃᐧ ᐃᐧᒋᐦᐃᐁᐧᐃᐧᐣ ᐊᒥᐁᐧ ᑲᐅᒋᓇᑲᓇᐊᐧᐨ ᐊᑯᓯᐃᐧᑲᒥᑯᐠ ᒥᐡᑯᐨ ᐃᐧᒋᐦᐃᐁᐧᐃᐧᐣ 
ᒋᒥᓂᒪᑲᓄᓂᐨ.

ᐁᑲᐧ ᒥᓇ ᑎᐯᐣᒋᑫᐃᐧᓇᐣ ᒣᑲᐧᐨ ᐅᑕᒥᐃᐧᑐᐊᐧᐠ ᑲᒣᑲᐧᑭᔑᑲᓂᐠ ᐁᑲᐧ ᑲᐃᐧᐣ ᒋᑕᐃᐧᓭᓭᐊᐧᐨ ᓇᐣᑕ ᒋᐊᔭᐊᐧᐨ 
ᐊᐧᐁᐧᓇᒋᑫᐃᐧᐣ ᐊᓂᐣ ᑫᐃᔑᓭᓂᐨ ᐅᓴᑭᔭᑲᓂᐊᐧᐣ ᐊᓂ ᓂᑲᐣ. ᐁᑲᐧ ᑎᐯᐣᒋᑫᐃᐧᓇᐣ ᑲᑲᑫᐧᐅᓇᒋᑫᐊᐧᐨ, ᐁᐡᑲᑦ 
ᐊᐱᐣ ᐱᓇᒪ ᐃᐧᑕᒪᐊᐧᑲᓄᐊᐧᐠ ᓄᒪᑫ ᒋᐱᐦᐅᐊᐧᐨ.  

ᐸᑭ ᐊᔭᐊᐧᐣ ᐃᐧᒋᐦᐃᐁᐧᐃᐧᓇᐣ ᐃᐃᒪ ᑭᒋᓄᐱᒥᐠ ᒥᓇ ᓄᐱᒥᐠ ᑲᑕᑲᐧᑭᐣ ᑕᔑᑫᐃᐧᓇᐣ ᐊᒥᐁᐧ ᐊᐱᐣ ᐊᐃᐧᔭᐠ 
ᑲᐅᒋᒪᒐᐊᐧᐨ ᐊᐦᐃᐠ ᑲᐃᔕᐊᐧᐨ ᑭᒋᐦᐊᔭᐃᐧᑲᒥᑯᐣ ᒥᔑᓇᐊᐧᑲᓭ ᑲᐃᔑᑕᑲᐧᓂᓂᑭᐣ. ᐁᑲᐧ ᐊᒥᐁᐧ ᐊᐱᐣ ᐁᐃᔑᓭᓂᐠ 
ᐁᓇᑲᓇᐊᐧᐨ ᐅᓴᑭᔭᑲᓂᓂᐊᐧᐣ: ᑎᐯᐣᒋᑫᐃᐧᐣ, ᐅᑐᑌᒧᐊᐧᐣ, ᐁᑲᐧ ᐅᑕᔑᑫᐃᐧᓂᐊᐧᐣ. ᐁᑲᐧ ᐊᐱᐣ ᐊᓂᒪᐣ ᐅᐅᐁᐧ 
ᑲᐃᔑᓭᐊᐧᐨ ᒥᓇ ᐁᑭᒋᑐᑕᑯᐊᐧᐨ. ᒥᓇ ᐁᑲ ᐁᑭ ᑐᑕᒧᐊᐧᐨ ᐅᑕᓂᔑᓇᐯᐃᐧ ᐱᒪᑎᓱᐃᐧᓂᐊᐧᐣ, ᒥᓇ ᐁᑲ ᐊᐱᐣ 
ᐁᐸᐱᐢᑫᓂᒪᑲᓄᐊᐧᐨ, ᒥᓇ ᐁᑭᒋᒪᒉᓂᒪᑲᓄᐊᐧᐨ ᐁᑲᐧ ᐁᒪᒋᑐᑕᐊᐧᑲᓄᐊᐧᐨ ᐃᐃᒪ ᑭᒋᑕᐃᐧᓂᐠ ᑲᐃᔓᓇᑲᓄᐊᐧᐨ. 

ᐁᑲᐧ ᐅᒥᓇᐊᐧᑕᒧᐃᐧᓂᐊᐧᐣ ᐊᐧᐸᒋᑲᑌᓂ ᐅᑫᐧᓂᐊᐧᐠ ᐅᑕᓄᑭᑕᒪᑫᐠ ᑲᐃᐧᒋᐦᐃᐁᐧᐊᐧᐨ ᐅᐅᒪ ᐱᒧᒋᑫᐃᐧᓂᐠ. 
ᑲᐸᐯᔑᑯᐊᐧᐨ ᐅᓇᑭᐡᑲᓇᐊᐧ ᑲᐊᓂᒥᓭᓂᑭᐣ ᐅᐱᒪᑎᓱᐃᐧᓂᐊᐧᐠ, ᐁᑲᐧ ᐅᑎᔑᓭᐃᐧᓂᐊᐧᐣ, ᒪᐊᐧᐨ ᐅᑭᐃᐧᐃᐧᑕᓇᐊᐧ 
ᐅᑲᐡᑭᑕᒪᓱᐃᐧᓂᐊᐧᐣ ᑐᑲᐣ ᑲᐯᔑᑯᑕᐊᐧᐨ ᒥᓇ ᑲᐅᔑᑐᐊᐧᐨ ᐃᐧᒋᐃᐧᑐᐃᐧᓇᐣ.

https://aidecanada.ca/learn/community-inclusion/aging-matters-indigenous-perspectives---roots-perspectives-from-indigenous-families-and-self-advocates


ᑎᐸᒋᒧᐃᐧᐣ ᑐᒋᑫᐃᐧᓇᐣ
ᐁᑲᐧ ᑎᐸᒋᒧᐃᐧᐣ ᑐᒋᑫᐃᐧᓇᐣ ᑲᓇᐊᐧᐸᒋᑲᑌᐊᐧᐣ ᓄᑕᑯᓱᐃᐧᓇᐣ ᒥᓇ ᐃᓀᐣᑕᒧᐃᐧᓇᐣ 
ᑕᐱᐡᑯᐨ ᑲᐱᒪᑎᓯᑲᒋᑲᑌᑭᐣ. ᐁᑲᐧ ᑲᐃᐧᒋᑕᐧᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐃᐧ 
ᐅᑲᓇᐁᐧᐣᒋᑫᐠ ᒥᓇ ᑲᐸᐯᔑᑯᐊᐧᐨ ᑕᐱᐡᑯᐨ ᑲᓀᐢᑕᒥᓭᓂᐠ ᐅᐱᒪᑎᓱᐃᐧᓂᐊᐧᐣ 
ᐃᐃᒪ ᑭᐁᐧᑎᓄᐠᓀᑲᐱᐦᐊᓄᐠ ᐅᐣᑌᕑᐃᔪ. ᐁᑲᐧ ᐅᑫᐧᓂᐊᐧᐣ ᓂᐦᓯᐣ ᒪᓯᓇᑌᐢᒋᑲᓇᐣ 
ᑲᑎᐸᒋᒧᐊᐧᐨ ᑕᐱᐡᑯᐨ ᐅᑫᐧᓂᐊᐧᐠ ᑲᐃᔑᓭᐊᐧᐨ:

ᒐᐧᐃᐢ ᐁᑲᐧ ᑭᕑᐃᐢ ᐅᑎᐸᒋᒧᐃᐧᓂᐊᐧ: ᐊᓂᔑᓇᐯ ᐅᒪᒪᒥᒪ ᐅᑕᓄᑭᑕᒪᑫ

ᓭᕑᐃᓇ ᐅᑎᐸᒋᒧᐃᐧᐣ: ᐅᑕᓂᒥᓭᐃᐧᐣ, ᐅᐃᐧᒋᐦᐃᓱᐃᐧᐣ & ᑲᒥᒋᒥᓇᐠ ᐊᐊᐧᓀᓄᐨ

ᐊᕑᐁᐣ ᐅᑎᐸᒋᒧᐃᐧᐣ: ᐅᑕᓄᑭᑕᒪᓱᐃᐧᐣ ᒥᓇ ᐅᐃᐧᒋᐦᐃᐁᐧᐃᐧᐣ ᐃᐃᒪ ᐊᐧᓂᓇᐊᐧᑲᐠ

Detail of screenshot from Serena’s Story.

https://aidecanada.ca/learn/family-support/joyce-and-chris-story-an-indigenous-mother-s-advocacy
https://aidecanada.ca/learn/family-support/serena-s-story-isolation-dedication-holding-identity
https://aidecanada.ca/learn/community-inclusion/aaron-s-story-self-advocacy-and-support-in-sioux-lookout


ᑲᑭᒋᓀᐣᑕᑲᐧᐠ ᐃᑭᑐᐃᐧᓇᐣ
ᑕᓴᑭᐃᐧᓀᐃᐧᐣ: ᑲᐊᐧᐸᒋᑲᑌᑭᐣ ᑲᐊᓂ ᒪᒋᐊᐧᐸᒋᑲᑌᑭᐣ ᐊᐃᐧᔭᐠ ᑲᓀᐢᑕᒥᓯᐊᐧᐨ 
ᐅᐱᒪᑎᓱᐃᐧᓂᐊᐧ (IDD), ᐁᐡᑲᑦ ᐊᐧᐸᒋᑲᑌ 40 ᑲᑕᓴᑭᐃᐧᓀᐊᐧᐨ. 

ᓀᐢᑕᒥᓭᐃᐧᐣ: ᑲᓀᐢᑕᒥᓭᓂᐠ ᐅᐱᒪᑎᓱᐃᐧᓂᐊᐧ (ᓇᐣᑕ IDD) ᐁᑲᐧ ᐅᐅᐁᐧ 
ᑲᐃᒋᑲᑌᐠ ᐊᔕ ᐊᓂᒪᒋᐊᐧᐸᒋᑌᐊᐧᐣ ᒥᓇ ᓇᓇᑲ ᑲᐃᔑᔭᐃᐧᓇᐣ ᑲᒪᐧᔦ 18 
ᑕᓴᑭᐃᐧᓀᐨ ᐊᐃᐧᔭ ᐊᐃᐧᔭᐠ ᑲᓀᐢᑕᒥᓭᓂᐠ ᐅᐱᒪᑎᓱᐃᐧᓂᐊᐧ ᓇᐣᑕ ᐅᑲᑭᑫᐣᑕᓇᐊᐧ, 
ᓇᐱᐨ ᒋᐸᐯᒋ ᓂᓯᑐᑕᒧᐊᐧᐨ ᒥᓇ ᑲᓄᑫᐊᐧᐨ ᑫᑯᓇᐣ ᐊᐱᒋᐃᐧᐣ ᑯᑕᑭᔭᐣ ᐊᐃᐧᔭᐣ. 
ᐁᑲᐧ ᑕᐅᒋᐊᓂᒥᓭ ᐅᑲᓇᐁᐧᓂᒥᑯᓂᐊᐧ, ᐅᑕᔭᒥᐃᐧᓂᐊᐧ ᒥᓇ ᐁᑲ ᒋᑭᐯᔑᑯᑕᐊᐧᐨ 
ᐁᑲ ᐃᐧᒋᐦᐃᐁᐧᐃᐧᐣ ᑲᐊᔭᓂᐠ. ᐁᑲᐧ ᐅᑫᐧᓂᐊᐧᐣ ᐊᐁᐧᒋᑫᐃᐧᓇᐣ ᑲᓀᐢᑕᒥᓭᓂᐠ 
ᐅᐱᒪᑎᓱᐃᐧᓂᐊᐧ ᑐᑲᐣ ᑲᐸᐯᒋᐅᐱᑭᐊᐧᐨ, ᑲᒪᔭᑭᓭᓂᐠ ᑲᓂᑕᐃᐧᑯᐊᐧᐨ, ᒥᓇ 
ᒥᓂᑫᐧᐃᐧᐣ ᑲᑭᐡᑲᒧᐊᐧᐨ ᑲᓂᑕᐃᐧᑯᐊᐧᐨ (FASD).

ᑲᐱᒪᑎᓯᑲᑌᐠ ᐃᔑᓭᐃᐧᐣ: ᑫᒋᐁᐧ ᑭᑫᐣᑕᒪᐃᐧᐣ ᐊᓂᐣ ᑲᐃᔑᓭᓂᐠ ᐊᐦᑭᑲᐠ ᐅᐅᒪ 
ᒪᔭᑦ, ᒥᓇ ᓂᐡᑕᑦ ᑲᐃᐧᒋᑕᐧᐊᐧᐨ ᓇᓇᑲ ᑫᑯᓇᐣ ᑲᐃᔑᓭᓂᑭᐣ ᑕᓱᑭᔑᑲ ᐊᐱᒋᐃᐧᐣ 
ᐸᑲᐣ ᐊᐃᐧᔭᐠ ᑲᐅᒋᐊᓄᑲᑕᒧᐊᐧᐨ ᑫᑯᓇᐣ ᑲᐃᔑᓭᓂᑭᐣ.

ᐊᑲᒪᑭᐃᐧᐅᑭᒪᐃᐧᐣ: ᑲᐃᒋᑲᑌᐠ ᐊᐱᐣ ᐸᑲᐣ ᑫᑯᓇᐣ ᑲᑎᐯᐣᑕᑭᐣ ᐱᒧᒋᑫᐃᐧᓇᐣ, 
ᒥᓇ ᐊᑲᒪᑭᐃᐧᓂᓂᐊᐧᐣ ᐅᐱᒍᓇᐣ, ᒥᓇ ᐅᔓᓂᔭᑫᑕᒪᐊᐧᐣ ᐊᐃᐧᔭᐣ ᒥᓇ 
ᐁᔓᓂᔭᑲᑫᐨ. ᐁᑲᐧ ᐁᐧᒥᑎᑯᔑᐃᐧ ᑐᒋᑫᐃᐧᓇᐣ ᑲᔦ ᒥᑲᓱᒪᑲᐣ ᒥᓇ ᐊᒍᓇᑲᓄᐊᐧᐠ 
ᐊᓂᔑᓇᐯᐠ ᑲᑕᓯᐊᐧᐨ, ᒥᓇ ᓂᔓᓇᒋᒋᑲᑌᐊᐧᐣ ᐊᓂᔑᓇᐯᐃᐧ ᐱᒪᑎᓱᐃᐧᓇᐣ, ᒥᓇ 
ᐅᑭᒪᐃᐧᓇᐣ ᑎᐯᐣᒋᑫᒪᑲᓄᐣ, ᐁᑲᐧ ᑲᔦ ᐅᓇᒋᑫᐃᐧᓇᐣ ᑲᐧᔭᐠ ᐁᐃᔑᑲᑕᐊᐧᑲᓄᐊᐧᐨ 
ᐊᑲᒪᑭᐃᐧᓂᓂᐊᐧᐠ, ᒥᓇ ᑭᒋᒪᒉᐣᒋᑫᐃᐧᐣ ᐁᔭᐸᒋᑐᐊᐧᐨ ᐁᑲᐧ ᐁᒪᐡᑲᐃᐧᓯ 
ᐅᑭᒪᐃᐧᐣᑕᐊᐧᐊᐧᐨ ᐊᓂᔑᓇᐯᐣ ᑲᑕᓴᓂᐨ ᐊᐱᐣ ᑲᔦ ᐁᒪᑲᒪᐊᐧᐨ ᑫᑯᓇᐣ ᐁᑲᐧ ᒥᓇ 
ᑭᒋᑲᐧᐣᑕ ᐁᑐᑕᐊᐧᐊᐧᐨ ᐊᓂᔑᓇᐯᐣ.

Detail of screenshot from Joyce and Chris’ Story.



ᑲᑭᒋᓀᐣᑕᑲᐧᐠ ᐃᑭᑐᐃᐧᓇᐣ
ᐱᐊᓂᑫ ᒪᒋᑐᑕᐁᐧᐃᐧᐣ ᐊᔕ ᑭᒋᒥᔑᓂᔭᐦᑭ ᑭᐅᒋᒪᒋᓭᒪᑲᐣ ᐊᐦᐃᐠ ᑲᐅᒋᓭᒪᑲᐠ 
ᐁᐧᒥᑎᑯᔑᐃᐧ ᐅᓇᒋᑫᐃᐧᓇᐣ ᒥᓇ ᑐᒋᑫᐃᐧᓇᐣ ᑕᐱᐡᑯᐨ ᑲᑭᐃᔑᐅᓇᑌᑭᐣ 
ᒋᐸᑕᑯᓇᑲᓄᐊᐧᐨ ᒥᓇ ᒋᑕᐸᓭᓂᒪᑲᓄᐊᐧᐨ ᐊᓂᔑᓇᐯᐠ. ᐁᑲᐧ ᐅᐅᐁᐧ ᑐᑲᐣ, 
ᑕᐱᐡᑯᐨ ᐅᐱᑕᓇᐠ ᐃᐡᑯᓄᐃᐧᓇᐣ ᑲᑭᐱᒧᒋᑲᑌᑭᐣ ᐁᑭᐃᓇᑌᐠ ᒋᓂᔓᓇᒋᒋᑲᑌᐠ 
ᐊᓂᔑᓇᐯᐤ ᐱᒪᑎᓱᐃᐧᐣ ᑐᑲᐣ “ᒋᓂᓴᑲᓄᐨ ᐊᓂᔑᓇᐯ ᐅᐊᐧᐁᐧ ᑲᔭᐊᐧᔑᔑᐃᐧᐨ”. 
ᐁᑲᐧ ᐅᐅᐁᐧ ᑲᑭᑲᑫᐧᓂᔓᓇᒋᒋᑲᑌᐠ ᐊᓂᔑᓇᐯᐃᐧ ᐱᒪᑎᓱᐃᐧᐣ ᐊᒥᐅᐁᐧ ᐱᐊᓂᑫ 
ᒪᒋᑐᑕᐁᐧᐃᐧᐣ ᑲᑭᐅᒋᐅᔑᐅᒪᑲᐠ ᐁᑲᐧ ᑭᔭᐱᐨ ᐅᐅᐁᐧ ᑲᐱᒥᓭᒪᑲᐠ ᑲᑭᔑᑲᐠ. ᐁᑲᐧ 
ᐅᐅᐁᐧ, ᑕᐱᐡᑯᐨ ᒥᓯᐁᐧ ᐱᐊᓂᑫ ᒪᒋᑐᑕᐁᐧᐃᐧᐣ ᒪᐊᐧᐨ ᐁᒪᒋᓴᐦᐃᐁᐧᒪᑲᐠ ᐃᐃᒪ 
ᑲᐃᔑᒪᒪᐤ ᑕᓯᓇᓂᐊᐧᐠ, ᐊᐱᐣ ᑲᔦ ᐁᒪᒋᓭᐠ ᐃᐧᔭᓱᐃᐧᐱᒪᑎᓱᐃᐧᐣ, ᒪᒥᑎᓀᐣᒋᑲᐣ 
ᒥᓇ ᔓᓂᔭᑫᐃᐧ ᒪᒋᓭᐃᐧᓇᐣ ᑲᔭᓂᒥᐦᐃᑯᐊᐧᐨ ᑲᐱᐊᓂᑫ ᓂᑕᐃᐧᑯᐊᐧᐨ. ᐱᐊᓂᑫ 
ᒪᒋᑐᑕᐁᐧᐃᐧᐣ ᒪᐊᐧᐨ ᐊᓂᒥᒋᑫᒪᑲᐣ. ᐁᑲᐧ ᐊᐦᐃ ᑲᔦ ᐊᔭᐊᐧᓄᐣ ᑯᑕᒋᐃᐧᐣ, 
ᔑᑲᑌᐣᑕᒧᐃᐧᐣ, ᒥᒋᓇᐁᐧᓱᐃᐧᐣ, ᓴᑲᐱᓀᐃᐧᓇᐣ, ᐁᑲᐧ ᑫᒋᐁᐧ ᒪᒋᑐᑕᓱᐃᐧᓇᐣ. 

“ᑭᔭᐱᐨ ᑕᑲᐧᐣ ᑯᑕᒋᐃᐧᐣ. ᑭᐡᐱᐣ ᑭᑕᐊᐧᔑᔑᑦ ᐁᑲ ᒪᔭᑦ ᐁᐃᔑᔭᐨ ᐊᐊᐧᔑᐢ 
ᑯᑕᑭᐠ ᑲᐃᔑᑕᐨ, ᑲᐃᐧᐣ ᒋᐱᑦᐸᑐᐨ, ᑲᐃᐧᐣ ᓇᓇᑲ ᒋᑐᑕᐠ, ᑕᐱᓀᑲ ᐅᓇᒋᑫᐃᐧᐣ 
ᑕᐱᔕᓂᐊᐧᐣ ᐊᐱᐣ ᒋᐅᑕᐱᓂᑯᐊᐧᐨ. ᒥᓴᐊᐧᐨ ᑲᐧᔭᐠ ᐁᐅᓂᑭᐦᐃᑯᒪᐃᐧᔭᐣ ᐁᑲᐧ ᐊᒥᐁᐧ 
ᑫᐃᔑᐱᔕᐊᐧᐨ ᐁᑲᐧ ᒋᐃᑭᑐᐊᐧᐨ, ᑲᐃᐧᐣ ᒋᑕᑲᐧᑭᐣ ᐃᐧᒋᐦᐃᐁᐧᐃᐧᓇᐣ ᑭᑕᔑᑫᐃᐧᓂᐠ, 
ᑭᑕᐸᑭᑎᓇᐠ ᐅᔕ. ᐁᑲᐧ, ᐊᒥᐅᐁᐧ ᑲᐅᒋᑯᑕᒋᐊᐧᐨ. ᐁᑲᐧ ᒥᔑᓂᐊᐧᐠ ᐊᐊᐧᔑᔕᐠ 
ᑲᑲᓱᐊᐧᐨ” – ᐊᒪᑲᑭᐃᐧ ᐁᐧᒥᑎᑯᔑᐃᐧ ᐊᓄᑭᓇᑲᐣ.

ᐁᑲᐧ ᒥᐡᑕᐦᐃ ᓄᑕᓭ ᒋᓂᓯᑐᒋᑲᑌᐠ ᐅᑫᐧᓂᐊᐧᐣ ᒪᒪᐤ ᐅᐱᑕᓇᐠ ᐃᔑᓭᐃᐧᓇᐣ 
ᒥᓇ ᓄᑯᑦ ᐃᔑᓭᐃᐧᓇᐣ ᑲᑕᑲᐧᑭᐣ ᓄᑯᑦ ᑲᑭᔑᑲᐠ ᐁᑲᐧ ᐊᓂᐣ ᒥᓇ ᐊᐃᐧᔭᐠ 
ᒥᓇ ᑕᔑᑫᐃᐧᓇᐣ ᑲᑐᑕᑯᐊᐧᐨ, ᐁᐦᐊᐠ ᐅᑕ ᑌᐯᐤ ᐁᐧᒥᑎᑯᔑᐃᐧ ᐅᑎᐡᑯᓂᐠ 
ᒪᐡᑭᑭᐃᐧᓂᓂᐊᐧᐠ ᒥᓇ ᒪᑎᓀᐣᒋᑲᐣ ᑭᒋᐊᓄᑭᓇᑲᓇᐠ.

ᑫᑲᐟ ᓄᐱᒥᐠ ᒥᓇ ᓄᐱᒥᐠ ᑕᔑᑫᐃᐧᓇᐣ ᐊᐦᐃᐠ ᒪᔭᑦ ᐃᔑᑕᑲᐧᓄᐣ ᐊᑲᐧᒋᔭᐦᐃᐠ 
ᑕᐃᐧᓇᐣ ᒥᓇ ᑭᒋᑕᐃᐧᓇᐣ. ᐁᑲᐧ ᐅᑫᐧᓂᐊᐧᐣ ᑲᓇᐃᐧᓇᑲᐧᑭᐣ ᐃᐃᒪ ᑭᒋᑕᐃᐧᓂᐠ 
ᑲᐃᔕᓂᐊᐧᐠ, ᒪᐊᐧᐨ ᐅᑫᐧᓂᐊᐧᐣ ᑫᑯᓇᐣ ᐅᒋᐊᓂᒥᓭᐊᐧᓄᐣ ᑐᑲᐣ ᐃᐧᒋᐦᐃᐁᐧᐃᐧᓇᐣ 
ᑲᓇᑕᐁᐧᐣᑕᑲᐧᑭᐣ ᐃᐃᒪ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓂᐠ, ᒥᓇ ᒪᒪᑕᐃᐧ ᐱᐊᐧᐱᐠ ᑲᔭᐸᑕᐠ 
ᐁᑲᐧ ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ. ᐁᑲᐧ ᐅᐅᐁᐧ ᐱᒧᒋᑫᐃᐧᐣ, ᑭᑎᑭᑐᒥᐣ ᑫᑲᐟ ᓄᐱᒥᐠ 
ᑕᔑᑫᐃᐧᓇᐣ ᐁᐊᔭᑭᐣ ᐅᑲᐧᒋᔭᐦᐃᐠ ᑭᒋᑕᐃᐧᓇᐣ ᔕᑯᐨ ᒥᑲᓇᐠ ᐅᒋᔕᓂᐊᐧᐣ ᒥᓇ 
ᑯᑕᑭᔭᐣ ᐱᒥᔭᐃᐧᓇᐣ, ᐁᑲᐧ ᓄᐱᒥᐠ ᑕᔑᑫᐃᐧᓇᐣ  ᑭᑎᑭᑐᒥᐣ ᐊᐦᐃᐠ ᐱᒥᓯᐃᐧᓂᐠ 
ᐁᐅᒋᔕᓂᐊᐧᐠ ᒥᓇ ᐱᐳᓂᒥᑲᓇᐠ ᒣᑲᐧᐨ ᑲᐱᐳᐠ.

ᐊᑲᒪᑭᐃᐧᓂᓂ ᐃᑭᑐᓇᓂᐊᐧᐣ ᑭᐡᐱᐣ ᐁᑲ ᐅᐊᐧᐁᐧ ᐊᐃᐧᔭ ᑲᐊᓂᔑᓇᐯᐃᐧᐨ. 

